ԱՄՓՈՓԱԹԵՐԹ
«ՈՐՊԵՍ ԴՐԱՄԱԿԱՆ ՄԻՋՈՑՆԵՐԻ ԳՐԱՎԱԴՐՄԱՆ ԵՂԱՆԱԿՈՎ ՄԱՔՍԱՅԻՆ ՎՃԱՐՆԵՐԻ, ՆԵՐՔԻՆ ՇՈՒԿԱՅԻ ՊԱՇՏՊԱՆՈՒԹՅԱՆ ՄԻՋՈՑՆԵՐԻ, ՄԱՔՍԱՅԻՆ ՄԱՐՄԻՆՆԵՐԻՆ ՎՃԱՐՄԱՆ ԵՆԹԱԿԱ ԱՅԼ ՀԱՐԿԵՐԻ ԳԾՈՎ ՄԱՔՍԱՅԻՆ ՊԱՐՏԱՎՈՐՈՒԹՅՈՒՆՆԵՐԻ ԿԱՏԱՐՄԱՆ ԱՊԱՀՈՎՈՒՄ, ԻՆՉՊԵՍ ՆԱԵՎ ՖԻԶԻԿԱԿԱՆ ԱՆՁԱՆՑ ԿՈՂՄԻՑ ԱՆՁՆԱԿԱՆ ՕԳՏԱԳՈՐԾՄԱՆ ՆՊԱՏԱԿՈՎ ՆԵՐՄՈՒԾՎՈՂ ԱՊՐԱՆՔՆԵՐԻ ՄԱՍՈՎ ՈՐՊԵՍ ԴՐԱՄԱԿԱՆ ՄԻՋՈՑՆԵՐԻ ԳՐԱՎԱԴՐՄԱՆ ԵՂԱՆԱԿՈՎ ՄԱՔՍԱՅԻՆ ՊԱՐՏԱՎՈՐՈՒԹՅՈՒՆՆԵՐԻ ԿԱՏԱՐՄԱՆ ԱՊԱՀՈՎՈՒՄ՝ ԿԱՆԽԱՎՃԱՐՆԵՐԻ ՕԳՏԱԳՈՐԾՄԱՆ ԴԵՊՔԵՐՆ ՈՒ ՊԱՅՄԱՆՆԵՐԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ

	1. Հայաստանի Հանրապետության էկոնոմիկայի նախարարություն 
	13.03.2026թ.

	
	01/6087-2026

	Առարկություններ և առաջարկություններ չկան։
	Ընդունվել է ի գիտություն։ 


	2. Հայաստանի Հանրապետության ֆինանսների նախարարություն 
	20.03.2026թ.

	
	01/2-1/7102-2026

	Դիտողություններ և առաջարկություններ չկան։
	Ընդունվել է ի գիտություն։ 


	3. Հայաստանի Հանրապետության արդարադատության նախարարություն 
	20.05.2026թ.

	
	/27.4.3/26216-2026

	1․ Նախագծի նախաբանում ««Մաքսային կարգավորման մասին»» բառերից առաջ անհրաժեշտ է լրացնել «Հիմք ընդունելով» բառերը։
[bookmark: _GoBack]2․ Նախագծի 2-րդ կետում «2025 թվականի դեկտեմբերի 3-ի» ամսաթիվն անհրաժեշտ է փոխարինել «2025 թվականի նոյեմբերի 13-ի» ամսաթվով՝ նկատի ունենալով ԱՌԼԻՍ տեղեկատվական համակարգում արձանագրված ընդունման ամսաթիվը։
3․ Նախագծի հավելվածի 3-րդ կետի 3-րդ ենթակետով սահմանվում է, որ դիմումը պետք է պարունակի «առնվազն հետևյալ տեղեկությունները»՝ թվարկելով պարտադիր ներկայացվող տվյալները։ Հարկ ենք համարում նշել, «առնվազն» բառի օգտագործումը տվյալ ձևակերպման մեջ անորոշ է, ուստի նպատակահարմար է սույն բառի օգտագործումը վերանայել և սպառիչ սահմանել այն տեղեկությունների շրջանակը, որոնք պետք է պարունակի դիմումը։ 
4․ Նախագծի հավելվածի 3-րդ կետի 4-րդ ենթակետով նախատեսվում է, որ մաքսային մարմին ներկայացվող դիմումը պետք է պարունակի՝ «Մաքսային պարտավորությունների կատարման ապահովման անհրաժեշտության վերաբերյալ տեղեկատվություն (օրենսդրությամբ սահմանված նորմի նկարագրությունը)»։ Միաժամանակ, «Մաքսային կարգավորման մասին» օրենքի 42-րդ հոդվածի 7-րդ և 8-րդ մասերով սահմանվում է միայն, որ կանխավճարները «վճարողի կամ նրա կողմից լիազորված մաքսային ներկայացուցչի դիմումի հիման վրա կարող են օգտագործվել որպես դրամական միջոցների գրավադրման եղանակով մաքսային պարտավորությունների կատարման ապահովում՝ Կառավարության սահմանած դեպքերում և պայմանների ապահովման պարագայում»։ Վերոգրյալ կարգավորումներից հետևում է, որ օրենքը Կառավարությանը լիազորել է սահմանել համապատասխան դեպքերն ու պայմանները, սակայն չի նախատեսել դիմող անձի կողմից կիրառելի իրավական նորմի նկարագրության ներկայացման պարտականություն։ Այս համատեքստում նախագծի հավելվածի 3-րդ կետի 4-րդ ենթակետով սահմանված պահանջը խնդրահարույց է, քանի որ փաստացի դիմող անձի վրա է դրվում իրավական նորմի նկարագրության պարտականություն, մինչդեռ, օրինակ ֆիզիկական անձինք կարող են չունենալ բավարար իրավական գիտելիքներ՝ համապատասխան իրավական նորմերը ճիշտ նկարագրելու համար, ինչը կարող է դիմումի մերժման հետևանք հանդիսանալ։ Միաժամանակ, պետք է հայտնենք, որ հիմնավորման մեջ ևս բացակայում է դիմումատուի վրա նման պարտականություն դնելու անհրաժեշտության վերաբերյալ պատճառաբանություն, ուստի վերոնշյալ ենթակետն ունի վերանայման և լրացուցիչ պարզաբանման կարիք։ 
5․ Նախագծի հավելվածի 3-րդ կետի 5-րդ ենթակետով նախատեսվում է, որ դիմումը պետք է պարունակի տեղեկություններ՝ «լիազորագիր՝ մաքսային ներկայացուցչի կողմից դիմումի ներկայացման դեպքում»։ Նկատի ունենալով, որ այն իր բնույթով հանդիսանում է ներկայացուցչական լիազորությունների հաստատման փաստաթուղթ և չի պարունակում ինքնուրույն տեղեկատվական բովանդակություն՝ դիմումի գնահատման համար՝ առաջարկում ենք այն նախատեսել որպես դիմումին կցվող փաստաթուղթ, այլ ոչ թե դիմումի տեղեկատվություն։ 
6․ Նախագծի հավելվածի 5-րդ կետի 3-րդ ենթակետում կիրառվում է «վճարող» ձևակերպումը, մինչդեռ նույն հավելվածի 2-րդ կետում կիրառվում է  «հայտարարատու» եզրույթը։ Նկատի ունենալով «Նորմատիվ իրավական ակտերի» մասին օրենքի  15-րդ հոդվածի 2-րդ մասը, համաձայն որի՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ, անհարժեշտ է նախագծում օգտագործված վերոնշյալ եզրույթները վերանայել և համապատասխանեցնել միմյանց։
	1․ Ընդունվել է, կատարվել է համապատասխան փոփոխություն։ 

2․ Ընդունվել է, կատարվել է համապատասխան փոփոխություն։


3․ Ընդունվել է, կատարվել են համապատասխան փոփոխություններ։






4․ Ընդունվել է, նշված պահանջը հանվել է նախագծից՝ թողնելով միայն տեղեկատվության ներկայացման վերաբերյալ նորմ։

























5․ Ընդունվել է, կատարվել է համապատասխան փոփոխություն։







6․ Ընդունվել է, կատարվել է համապատասխան փոփոխություն։








